
Grálúða: U.S. cent pr. lbs. cif. 

4X128-320Zlagp. ..........0... 0... 115,20 
4X6 AR 110,00 
BlOkkKU.S.SR. ........0000 000 77,11 
BlOkkU.S.A. ........000. 000 80,00 

Heilfrystur fiskur 3X9 ............0.00.. 0. 34,47 

Verðbil verður 3% og miðast við verðhækkun eingöngu. 

Greiðslur í sjóðinn verða 62,5% af verðbreytingu frá grundvallarverði að viðbættu 

verðbili, en greiðslur úr sjóðnum 62,5% af verðbreytingu frá grundvallarverði án verðbils. 

Grundvallarverð miðast við viðskiptagengi (skilagengi) eins og það er á hverjum tíma. 

Sjávarútvegsráðuneytið, 24. júní 1983. 

F. h.r. 

Jón L. Arnalds. 

Kristín Magnússon. 

15. júní 1983 Nr. 484 

SAMÞYKKT 

um stjórn Höfðahrepps og fundarsköp hreppsnefndar. 

I. KAFLI 

Um skipan hreppsnefndar og verkefni hennar. 

1. gr. 

Hreppsnefnd Höfðahrepps er skipuð 5 fulltrúum kjörnum samkvæmt lögum nr. 58/ 
1961. 

2. gr. 
Hreppsnefnd Höfðahrepps er almennt í fyrirsvari fyrir hreppinn og skal engu máli er 

varðar sérstaklega hagsmuni hans til lykta ráðið án umsagnar hreppsnefndar. 
Hreppsnefndinni ber að gæta hagsmuna hreppsins í hvívetna og annast þau viðfangs- 

efni, sem henni eru fengin í lögum og reglugerðum svo og málefni sem henni eru fengin á 
samþykktum er hún hefur sett eða á henni kunna að hvíla að öðru leyti. 

Meginverkefni hennar eru þessi: 
A. Hreppsnefnd fer með yfirstjórn á fjárreiðum kauptúnsins. 

1. Fyrir lok desembermánaðar ár hvert ber hreppsnefnd að gera áætlun um tekjur og 
gjöld kauptúnsins fyrir yfirstandandi ár (almanaksár). Í fjárhagsáætlun skal í 
meginatriðum greina hvernig fjárveitingu til einstakra stofnana og framkvæmda 
skuli haga sbr. B-lið, ennfremur hvernig áætlaðar tekjur skiptast. 

2. Hreppsnefnd á að hafa yfirumsjón með fjárstjórn hreppsins, með því að tekjur séu 
innheimtar og greiðslur inntar af hendi í samræmi við það, sem ákveðið er í 
fjárhagsáætlun. 

3. Hún hefur yfirumsjón með því, að eignir bæjarins séu tryggilega varðveittar.

4. Hún kveður á um lántökur fyrir hreppinn, þó er sveitarstjóra heimilt að taka stutt 
rekstrarlán án sérstakrar samþykktar hreppsnefndar. Hún kveður á um ábyrgðir 

hreppsins. 
5. Hreppsnefnd skal hafa lagt fullnaðarúrskurð á ársreikninga hreppsins eigi síðar en í 

febrúarlok ár hvert. 

B. Hreppsnefnd fer með yfirstjórn verklegra framkvæmda hreppsins. Í fjárhagsáætlun 

kveður hún á um, hvernig verklegum framkvæmdum skuli hagað í megindráttum á 

fjárhagsárinu. Hún getur og gert heildaráætlun um framkvæmd tiltekinna verkefna, er 

taka yfir lengri tíma, svo og um einstök verk eftir því sem ástæða þykir til. 

C. Hreppsnefnd ræður sveitarstjóra og kýs nefndir eftir því sem segir í reglugerð þessari eða 
öðrum samþykktum svo og endurskoðendur reikninga hreppsins. Ennfremur kýs 

hreppsnend fulltrúa hreppsins á fundi samtaka sveitarfélaga sem hreppurinn er aðili að, 
svo og fulltrúa er hreppnum kann að vera skylt að tilnefna samkvæmt lögum. Hún skipar 
einnig fasta starfsmenn hreppsins. 

D. Hreppsnefnd setur reglur og reglugerðir um stjórn og meðferð tiltekinna málefna 

hreppsins, ákveður lóðaleigur og aðrar gjaldskrár hrepps- og hreppsfyrirtækja, eftir því 
sem þörf krefur. 

Il. KAFLI 

Fundarsköp hreppsnefndar. 

3. gr. 

Á fyrsta fundi hreppsnefndar að loknum sveitarstjórnarkosningum kýs hún sér oddvita 

og varaoddvita úr hópi hreppsnefndarfulltrúa til 4ra ára í senn nema annað kunni að verða 
ákvarðað. 

Sá er rétt kjörinn oddviti, sem fengið hefur atkvæði meira en helmings hreppsnefndar- 
fulltrúa. Verði þeim atkvæðafjölda ekki náð, skal kjósa að nýju og skal þá kjósa um þá tvo 

sem flest fengu atkvæðin. 

Et þrír eða fleiri, sem um skyldi kjósa, hafa fengið jafnmörg atkvæði skal varpa 

hlutkesti um, um hverja tvo skuli kjósa. Verður þá sá rétt kjörinn, sem fleiri atkvæði fær, þó 

að hann fái ekki helming atkvæða. Verði atkvæði jöfn, ræður hlutkesti. 
Aldursforseti gegnir störfum fundarstjóra uns kosinn hefur verið oddviti. 

4. gr. 

Oddviti hreppsnefndar stjórnar umræðum á fundum hennar og sér um að allt fari fram í 

reglu og eftir fundarsköpum. Hann sér um að fundargerðir séu skipulega færðar í gerðabók 
og allar tillögur og ályktanir séu rétt og nákvæmlega bókaðar svo og hverja afgreiðslu þær 

hljóta. Fundarmönnum er skylt að hlíta úrskurði hans, þó skal skjóta úrskurðinum til 

hreppsnefndar, ef vafi leikur á um skilning á fundarsköpum. Í gerðabók skal geta þess, hvar 

og hvenær fundur sé haldinn, hverjir sitja fundinn og hver sé fundarritari. Þá skal einnig í 

fundargerð geta hvers þess máls, sem tekið er til umræðu, og hverjir taka þátt í umræðum 

um hvern einstakan dagskrárlið. Að loknum fundi skal fundargerðin lesin upp og viðstaddir 
fundarmenn undirrita hana. Hver fundarmaður, sem eigi er sammála hinum á rétt á því, að 

ágreiningur hans verði ritaður með fáum orðum í gerðabókina. 

5. gr. 

Sveitarstjóri boðar hreppsnefndarfundi í samráði við oddvita og ákveður stund og stað. 
Skylt er að boða til fundar ef a. m. k. tveir hreppsnefndarmenn óska þess.

6. gr. 
Sveitarstjóri ákveður dagskrá fundar í samráði við oddvita. Röð mála á dagskrá getur 

hreppsnefnd breytt með ályktun sinni, svo og tekið mál af dagskrá. Heimilt er oddvita að 
taka mál á dagskrá, þótt þess sé ekki getið í fundarboði, sé meirihluti hreppsnefndarmanna 
samþykkur slíku. Sveitarstjóri skal senda öllum hreppsnefndarmönnum dagskrá reglulegs 

fundar, er greini erindi þau er fyrir fundinn eiga að koma, tveimur sólarhringum fyrir fund. 

1. gr. 

Hverjum hreppsnefndarmanni er heimilt að krefjast þess að ákveðið mál verði tekið á 

dagskrá fundar, en skylt er honum að gera það skriflega og með þeim fyrirvara að hægt sé að 
greina frá því í fundarboði. 

Hreppsnefnd er heimilt að taka mál á dagskrá sem hún hefur áður ályktað um, enda 

liggi fyrir nýjar upplýsingar í málinu og/eða beiðnir um endurupptöku þess. 

8. gr. 

Hreppsnefnd getur enga ályktun gert nema meir en helmingur hreppsnefndarmanna sé 
viðstaddur á fundi. Afl atkvæða ræður úrslitum mála. 

Sveitarstjóri og hver hreppsnefndarmaður getur borið fram breytingatillögur, viðauka- 

tillögur eða frávísunartillögur við hvert mál, sem til umræðu er, og hreppsnefnd á 

úrskurðarvald um. Skulu slíkar tillögur vera skriflegar, en veita skal oddviti fundarmönnum 
ráðrúm til að semja tillögu á fundi, ef þörf krefur. 

Dagskrártillögur hafa forgang fram yfir aðrar tillögur og skulu þær afgreiddar 

umræðulaust strax og þær berast. Breytingatillögur teljast eingöngu þær tillögur sem fela í 

sér minniháttar breytingu á stefnu eða orðalagi aðaltillögu, og skal sú sem lengst gengur, að 

mati oddvita, berast upp fyrst. 

Ef jafnmörg atkvæði eru með máli og móti, fellur það, nema við kosningar, þá ræður 

hlutkesti. 

Mál má afgreiða með því að samþykkja það eða fella, vísa frá með rökstuddri dagskrá, 

vísa því til afgreiðslu sveitarstjóra eða nefnda, eða með því að fresta því. 

Oddviti sker úr því, hvernig atkvæðagreiðslum um tillögur skuli hagað. Enginn 
hreppsnefndarfulltrúi má greiða atkvæði í máli sem varðar hagsmuni hans sérstaklega. 
Honum er þó heimilt að skýra málið af sinni hendi. Hreppsnefnd sker úr því umræðulaust, 
hvort mál sé svo vaxið sem hér er sagt. 

9. gr. 
Hreppsnefnd afgreiðir mál við eina umræðu nema fjárhagsáætlun hreppsins, 

ársreikninga og reglugerðir sem hljóta skulu staðfestingu ráðherra. Um þessi mál skulu fara 

fram tvær umræður og líða vika hið skemmsta milli umræðna. 

10. gr. 

Atkvæðagreiðsla fer fram þannig að hreppsnefndarmaður réttir upp hönd. Nafnakall 
skal viðhafa ef oddviti, sveitarstjóri eða hreppsnefndarmaður óskar þess. 

Draga skal um á hverjum byrja skal. Við nafnakall er hreppsnefndarmanni skylt að 
greiða atkvæði, nema hann færi rök fyrir undanfærslu sinni, er oddviti metur gild. 

Ef hreppsnefndarmaður vill ekki una úrskurði oddvita, má hann skjóta úrskurðinum til 

hreppsnefndar, sem sker úr án umræðna. 

Komi upp sú staða að meirihluti nefndarmanna sitji hjá við atkvæðagreiðslu með 

handauppréttingu skal oddviti viðhafa nafnakall og endurtaka atkvæðagreiðslu og telst mál 

þá afgreitt þótt meirihluti segist ekki greiða atkvæði.

11. gr. 

Hver hreppsnefndarmaður, sem vill taka til máls, skal óska heimildar oddvita. 
Að jafnaði skulu menn taka til máls í þeirri röð, sem þeir hafa kvatt sér hljóðs. Heimilt 

er að víkja frá þessu, ef um er að ræða sveitarstjóra eða framsögumann, svo og 

hreppsnefndarmann sem gera vill stutta athugasemd eða leiðrétta ummæli um sjálfan hann. 
Ef tveir eða fleiri kveða sér samtímis hljóðs, ákveður oddviti í hvaða röð þeir tala. 

12. gr. 

Ef oddviti telur umræður dragast úr hófi fram, getur hann lagt til, að ræðutími hvers 
hreppsnefndarmanns megi ekki fara fram úr ákveðinni tímalengd eða umræðum sé hætt. 

Þá getur oddviti hvenær sem er lagt til að umræðum skuli lokið á ákveðnum tíma. 
Hreppsnefnd afgreiðir tillögur oddvita skv. l. og 2. málsgr. umræðulaust. Hver 

hreppsnefndarmaður getur borið fram slíkar tillögur og skulu þær einnig afgreiddar 

umræðulaust. 

13. gr. 

Skylt er hreppsnefndarmönnum að lúta valdi oddvita er að því lýtur að gætt sé góðrar 

reglu. 

Ef hreppsnefndarmaður ber aðra menn brigslum eða víkur verulega frá umræðuefninu 

skal oddviti víta hann og nefna þau ummæli er hann vítir. Ef hreppsnefndarmaður er víttur 

tvisvar á sama fundi, getur oddviti lagt það til við hreppsnefnd að hann verði sviptur 

málfrelsi á þeim fundi. Skal sú tillaga afgreidd umræðulaust. 

Ef hreppsnefndarmaður hlýðnast ekki úrskurði hreppsnefndar eða almennt agaleysi 

kemur upp á fundi skal oddviti gera hlé um stundarsakir eða, ef nauðsyn krefur, slíta fundi. 

14. gr. 

Fundargerðir hreppsnefndarfunda skal vélrita og senda hreppsnefndarmönnum að 
fundi loknum, eða með dagskrá næsta hreppsnefndarfundar sem haldinn er. 

III. KAFLI 

Réttindi og skyldur hreppsnefndarmanna. 

15. gr. 

Hverjum hreppsnefndarmanni er skylt að sækja fundi hreppsnefndar og sitja þá, nema 

lögmæt forföll hamli. 

Honum er skylt að taka að sér þau störf, sem hreppsnefnd felur honum t. d. 

Oddvitastarf, setur í nefndum o. s. frv. 

Sá sem verið hefur oddviti eða setið í nefnd getur þó skorast undan kosningu jafnlangan 

tíma og hann hefur haft starfið á hendi. 

Hreppsnefndarmönnum er skylt að koma prúðmannlega fram á hreppsnefndarfundum 

og gæta þagnarskyldu um einkamál og hagi einstaklinga og félaga sem þeir kynnu að fá 

vitneskju um sem hreppsnefndarfulltrúar. 
Þá er þeim skylt að gæta hagsmuna og velferðar kauptúnsins út á við, sem inn á við, 

eftir sinni bestu getu, vinna og stuðla að friðsamlegri lausn deilumála, sem upp kunna að 

koma milli hreppsnefndarmanna og hafa í huga. að heill sveitarfélagsins er ofar þrasi og 

togstreitu stjórnmálanna. 

16. gr. 

Hreppsnefndarmönnum er heimilt að kynna sér skjöl sveitarfélagsins.

17. gr. 

Hver hreppsnefndarmaður á rétt á tiltekinni þóknun fyrir störf sín í hreppsnefnd eftir 
ákvörðun hreppsnefndar. Þóknun skal ákveðin í desember ár hvert. 

18. gr. 

Ef hreppsnefndarmaður, kosinn í nefnd eða til annarra starfa, forfallast um stundar- 
sakir, vegna veikinda eða af öðrum ástæðum, á hann rétt á að tilnefna mann af sama lista og 

hann var kjörinn af til að taka sæti hans á meðan, enda hafi varafulltrúi ekki verið kosinn. 

Hafi hann engan tilnefnt, fer um varamenn samkvæmt 3. og 4. mgr. 20. gr. 

sveitarstjórnarlaga. 

19. gr. 

Hreppsnefnd getur veitt hreppsnefndarfulltrúa, sem óskar þess, lausn frá starfi. 

IV. KAFLI 

Um sveitarstjóra. 

20. gr. 

Hreppsnefnd ræður sveitarstjóra. Ráðningartími skal að jafnaði vera hinn sami og 

kjörtímabil hreppsnefndar. 
Heimilt er þó að ráða sveitarstjóra til lengri tíma, en þá er ráðningarsamningur 

uppsegjanlegur af beggja hálfu með sex mánaða fyrirvara, hvenær sem er eftir að 

kjörtímabilinu er lokið. 

Nú næst ekki meirihluti í hreppsnefnd fyrir ráðningu sveitarstjóra, svo að sveitarstjóri 
er Í andstöðu við meirihluta hreppsnefndar, og getur þá ráðherra ákveðið að hreppsnefndar- 
kosningar skuli fara fram á ný. 

21. gr. 

Sveitarstjóri hefur á hendi framkvæmd ákvarðana þeirra sem hreppsnefnd tekur og fer 
með framkvæmd á málefnum sveitarfélagsins yfirleitt, að því leyti, sem hreppsnefnd hefur 
ekki ákveðið annað um tiltekin mál. Skylt er sveitarstjóra að hafa ákveðinn viðtalstíma og sé 

hann auglýstur á skrifstofu sveitarfélagsins. 

22. gr. 

Sveitarstjóri á sæti á fundum hreppsnefndar og hefur þar sömu réttindi og skyldur og 

hreppsnefndarmenn. Ekki hefur hann atkvæðisrétt, nema hann sé jafnframt hreppsnefndar- 

maður. Hann hefur málfrelsi og tillögurétt á fundum hreppsnefndar. 

23. gr. 

Nú samþykkir hreppsnefnd ályktun, sem hefur verulegan kostnað í för með sér, sem 

ekki hefur verið gert ráð fyrir á gildandi fjárhagsáætlun, og getur sveitarstjóri þá fellt slíka 

ályktun úr gildi um sinn, og skal þessi ákvörðun hans færð í gerðabókina. 

Um þetta skal hann, svo fljótt sem verða má, senda ráðuneytinu skýrslu, og leggur það 

úrskurð á málið. Sveitarstjóri skal senda hreppsnefndarmönnum eftirrit af skýrslunni svo að 
hún geti gert athugasemdir við hana, áður en hún fer til ráðuneytsins. 

24. gr. 

Veruleg útgjöld, sem ekki eru lögboðin, samningsbundin eða leiðir af fyrri samþykkt 

hreppsnefndar, má ekki greiða nema til komi samþykki hreppsnefndar. 

Ekkert gjald má greiða úr sveitarsjóði, nema sveitarstjóri ávísi því til greiðslu eða 

einhver sá, sem fengið hefur umboð hans eða hreppsnefndar til slíks. B 100

V. KAFLI 

Endurskoðendur. 

25. gr. 

Hreppsnefnd kýs tvo endurskoðendur fyrir kjörtímabilið og tvo til vara til þess að 

endurskoða reikninga sveitarfélagsins og fyrirtækja þess. 

Hreppsnefndarmenn eru ekki kjörgengir til þessa starfs. 

Um framkvæmd endurskoðunar fer eftir ákvæðum d-liðs Il. kafla laga nr. 58/1961. 

Lokið skal endurskoðun ekki síðar en 15. mars ár hvert. 

VI. KAFLI 

Um kosningu nefnda o. fl. 

26. gr. 

Hreppsnefnd kýs eftirtaldar nefndir og starfsmenn til að fara með tiltekin málefni eftir 

því sem lög mæla fyrir. 
A. Til eins árs: 

1. 

2. 

2 menn í stjórn Skagstrendings hf. og tvo til vara. 

3 menn í stjórn Trésmiðju Guðmundar Lárussonar hf. og þrjá til vara. 

B. Til fjögurra ára: 

15. 

5 menn í byggingarnefnd og $ til vara. 

4 menn í skólanefnd og 4 til vara. 

3 menn í barnaverndarnefnd og 3 til vara. 

3 menn í bókasafnsnefnd og 3 til vara. 

2 menn í áfengisvarnanefnd og 2 til vara. 
2 menn í sáttanefnd og 2 til vara. 
5 menn í æskulýðs- og íþróttaráð og 5 til vara. 

3 menn í hafnarnefnd og 3 til vara. 

3 menn í stjórn verkamannabústaða og 3 til vara. 
3 menn í sjóminja- og munasafnanefnd og 3 til vara. 

. 3 menn í rekstrarnefnd Fellsborgar og 3 til vara. 

. 2 endurskoðendur hreppsreikninga og 2 til vara. 

. 5 menn í atvinnumálanefnd. 

. Einn fulltrúa á þing Fjórðungssambands Norðlendinga og jafnmarga til vara. 
Sveitarstjóri á jafnframt sæti á fjórðungsþingi samkvæmt lögum þess. 

Einn fulltrúi á Landsþing Sambands íslenskra sveitarfélaga, og einn til vara. 

C. Aðrar nefndir vegna sérstakra samþykkta hreppsnefndar. 

Formenn skulu sjá um að nefndir séu boðaðar til fundar. Ef tveir nefndarmenn hið 

fæsta óska eftir, að fundur sé haldinn í nefnd þeirri, sem þeir eiga sæti í, geta þeir farið fram 

á það við nefndarformann og skal hann þá boða nefndina til fundar svo fljótt sem auðið er. 

Einnig getur sveitarstjóri boðað, að fundir skuli haldnir í nefndum, ef honum þykir ástæða 
til, til að ræða ýmis hreppsmál. 

27. gr. 

Um skipan nefnda, valdsvið þeirra og verksvið sem og fundarsköp, fer eftir því sem 
ákveðið er í lögum eða samþykktum hreppsnefndar. 

Þar sem ekki er um slíkar reglur að ræða, getur hreppsnefnd sett þær. 
Ekki má framselja slíkri nefnd vald, sem hreppsnefnd er fengið að lögum.

Kjörtímabil nefnda og umboð nefndarmanna falli niður þegar kjörtími hreppsnefndar 
er á enda. Nema um sé að ræða nefnd sem hefur fengið til úrlausnar ákveðið afmarkað 
verkefni, þá skal litið svo á, að starfi hennar ljúki fyrst, er verkefnið er til lykta leitt eða 
hreppsnefnd leggi nefndina niður. 

28. gr. 

Allar nefndir hreppsnefndar skulu færa gerðabækur um störf sín og skulu gerðir 
fastanefnda, svo og nefnda, sem hreppsnefnd setur í einstök mál, lagðar fyrir hreppsnefnd til 
meðferðar og endanlegrar samþykktar eða synjunar. 

29. gr. 

Nefndarmenn eiga rétt á þóknun fyrir störf sín, samkvæmt reglum sem hreppsnefnd 
setur, nema annað sé tekið fram í lögum, reglugerðum eða samningum. 

Samþykkt þessi sem er samin og samþykkt af hreppsnefnd Höfðahrepps í Austur-Húna- 

vatnssýslu staðfestist hér með samkvæmt sveitarstjórnarlögum nr. 58/1961 til þess að öðlast 

gildi þegar í stað. 

Félagsmálaráðuneytið, 15. júní 1983. 

F.h.r. 

Hallgrímur Dalberg. 

Hólmfríður Snæbjörnsdóttir. 

1. júlí 1983 Nr. 485 

REGLUGERÐ 

um hækkun fjárhæða (frítekjumarks) skv. 1. tl. 1. mgr. 19. gr. laga nr. 67/1971, 

um almannatryggingar. 

1. gr. 

Fjárhæð 1. tl. 1. mgr. 19. gr. laga nr. 67/1971, með síðari breytingum, skulu vera sem 

hér segir frá og með 1. júlí 1983: 

Fjárhæðir annarra árstekna lífeyrisþega en lífeyris almannatrygginga (og tekna barna), 

sem ekki skerðir rétt til uppbótar á lífeyri (tekjutryggingar): 

Einstaklingar ...................... 0000 kr. 26 440,00 
Hjón ........000000 0 kr. 37 010,00 

2. gr. 

Reglugerð þessi er sett samkvæmt 79. gr. laga nr. 67/1971 um almannatryggingar, með 
síðari breytingum. 

Heilbrigðis- og tryggingamálaráðuneytið, 1. júlí 1983. 

Matthías T. Bjarnason. 

Páll Sigurðsson.


